
2 Intent 

Il Consorzi da scola Sumvitg-Trun (CSST) porscha a scolaras e scolars la pusseivladad 
da luvrar al scalem primar cun iPads ed al scalem superiur cun MacBooks. Quels 
apparats vegnan duvrai per differents aspects d’emprender e da luvrar. 

Quest reglament cun informaziuns duei reglar il diever dall’infrastructa d’informatica 
dil CSST. 

L’infrastructura cumpeglia 
1. apparats sco tablets (iPads), computers (MacBooks), stampaders eav. 
2. l’applicaziun ed  ils programs 
3. la reit ed gl’internet 
4. survetschs online 

e vala per 

a. tuttas scolaras e scolars (representai entras ils geniturs) 

b. tuttas persunas emploiadas dil CSST 

Quei reglament vala da tut temps, ton pil diever en scola sco era a casa. 

Per damondas ni era remarcas pertuccont quei reglament eis ei da contactar la persuna 
d’instrucziun da classa. 

3 Principis 

L’infrastructura dil CSST astga mo vegnir utilisada per la scola ni en connex culla scola. 

L’utilisaziun privata ei lubida en in rom commensurau. 

L’utilisaziun succeda cun quitau e saun patertgar. Aschia ei mintga utilisadra e mintga 
utilisader responsabla/responsabel per il diever correct dils apparats, dallas 
applicaziuns, digl internet e dils survetschs online. 

Ils apparats d’informatica ein en possess dalla scola e stattan a disposiziun allas 
scolaras ed als scolars duront lur scolarisaziun al CSST, sco era allas persunas 
emploiadas duront lur temps d’uffeci al CSST. 

Las reglas ein da risguardar per ch’ils apparats sappien vegnir utilisai senza disturbis 
ed aschi ditg sco pusseivel. Era ston prescripziuns legalas sco la lescha da datas vegnir 
respectadas. L’applicaziun digl digl internet cul senn da responsabladad survescha era 

alla protecziun da tuts cumpigliai. 

4 Responsabladads 

4.1 Scolaras e scolars 

Mintga scolara e mintga scolar respecta e setegn vid quei reglament. 

4.2 Geniturs 

Ordeifer la scola ein ils geniturs responsabels che lur affons semovien a moda segira 
egl internet. 

Ils geniturs: 
• portan la responsabladad pil diever digl apparat a casa 

• han il dretg da stizzar cuntegns buc adequats 
• limiteschan il diever digl apparat (el temps liber) 
• ein responsabels per donns caschunai a casa vid igl apparat 
• ein responsabels per ina certa filtraziun da cuntegns ni limitaziuns da temps 

sill’atgna reit d’internet (il CSST ha denton gia serrau certas paginas cun agid 

da filters) 
• ein responsabels sch’igl apparat ‘svanescha’ ni vegn engulaus a casa 

La scola porscha negin support pigl internet da casa. 

4.3 Scola 

Ils apparats electronics (iPads e Macs) vegnan administrai e configurai dil CSST en 
collaboraziun cun ina firma externa. 

Il CSST segida ed eliminescha problems eventuals. Drova ina scolara ni in scolar 
memia bia gadas quei sustegn (per motivs d’atgna cuolpa), astga ella/el buca pli 
prender a casa igl apparat 

5 Reglas d’utilisaziun ni dil diever 

5.1 Diever acceptau e lubiu 

Scolaras e scolars san duvrar ils apparats e la reit dil CSST pils suandonts intents 
pedagogics: 

• instrucziun 
• retschercas 

• pensums da casa 

Tuttas lavurs che stattan en connex cun emprender, derasar savida ed augmentar las 
atgnas cumpetenzas ein giavischadas e lubidas. 

Apparat 

La scolara ni il scolar: 
• pren adina cun ella/el igl apparat en scola 

• carga igl accu mintga di sin 100 % (vala principalmein pils Macs dalla 
superiura; ils iPads vegnan pil pli cargai en scola) 

• astga duvrar igl apparat cun las colligiaziuns d’internet (principalmein WLAN) 

a casa. 
• tracta tutta infrastructura cun tut quitau pusseivel 

• pren adina cun ella/el uregliers per saver duvrar en scola (vala principalmein 
per la superiura) 

5.2 Scamond 

Diever digl apparat (hardware) 

Las scolaras ed ils scolars drovan ils apparats electronics per l’instrucziun. Igl ei 

scumandau da: 
• far midadas vid la hardware 
• metter taccaders ni autras decoraziuns vid ils apparats 
• dismetter ni vender ils apparats ni informaziuns da quels 

• duvrar ils apparats ordeifer la scola per hobis 

Diever dils programs (software) 

Las suandontas funcziuns ein scumandadas: 
• aschuntar ni eliminar applicaziuns (apps, programs) 
• far contos tier apps 
• far midadas da configuraziuns. 
• far agens downloads 

• sincronisar igl apparat cun auters apparats electronics (p. ex. far ‘hotspots’) 
• stizzar il decuors dil browser (program per ir egl internet) 

• dar giugs cugl apparat electronic (cun excepziun da giugs che la persuna 
d’instrucziun ha mess a disposiziun) 

Diever da datas 
Igl ei strictamein scumandau da: 

• midar ni deactivar plaids-clav 
• dar vinavon il num dall’utilisadra ni digl utilisader ed il plaid-clav 

• crear ed era dar vinavon maletgs ni datas cun cuntegn permalont, obscen ni 
scandalus 

• crear ni dar vinavon material cull’intenziun da derasar tema ni curellas 
(cybermobbing) 

• crear ni dar vinavon material cugl intent da cuglienar 
• adattar ni dar vinavon material ch’ei schurmegiaus entras il dretg d’autur 

(copyright) 
• crear ni dar vinavon ‘spam’ 
• dar access a persunas buc autorisadas sin installaziuns ni purschidas 

(hackers) 

Medemamein ein activitads specificas che han cun gronda probabladad las suandontas 
consequenzas scumandadas, sco: 

• donnegiar ni demolir datas dad autras utilisadras ni d’auters utilisaders 

• violar la sfera privata dad autras utilisadras ni d’auters utilisaders 
• disturbar la lavur dad autras utilisadras ni d’auters utilisaders 

• bloccar il survetsch per autras utilisadras ni auters utilisaders (sitecrashing) 
• diever da software e hardware che ha procurau per disturbis ed ei perquei 

sclaus dalla scola 
• maldiever dalla reit e resuras dalla scola entras derasaziun da virus ni 

malware 
• diever dalla reit da scola per donnegiar ni devastar autras reits ni sistems 

5.3 Reglas supplementaras 

Reglas pil diever dalla reit d’internet 
Per tuttas utilisadras e per tuts utilisaders dalla reit da scola vala: 

• adressas dad e-mail duein ins dar mo a persunas da confidonza 
• mintg’adressa dad e-mail dad ina fontauna nunenconuschenta sto vegnir 

annunziada 
• vegnan cuntegns ‘zuppai’, obscens, permalonts ni schiglioc cuntegns 

inacceptabels scuvretgs, ston quels immediatamein vegnir communicai alla 
persuna d’instrucziun responsabla per TIC 

• vegnan fotografias ni videos cargai silla reit, astgan las scolaras ed ils scolars 

buc esser numnai cugl entir num (restar anonims aschi lunsch sco pusseivel) 
• mintg’access sur la reit dalla scola vegn survigilaus: datas sco era il decuors 

dil browser ein accessibels da tut temps al CSST ed astgan buca vegnir stizzai 

Segirtad ella reit 
Per francar che las scolaras ed ils scolars semovien en parts adequatas digl internet e 

ch’ellas ed els seigien buc exponi memia fetg al prighel da cyber: 
• san las persunas d’instrucziun far emprovas e controllar da tut temps il decuors 

dil browser e dil cuntegn dils apparats electronics  
• astga il decuors dil browser mai vegnir stizzaus  
• suttascrivan las scolaras ed ils scolars sco era ils geniturs ina «cunvegna 

d'utilisaziun pils apparats ed igl internet dalla scola”  
• ein entginas paginas serradas cun in filter ni culla ‘firewall’ 

Activitads cun survigilonza 
Las suandontas applicaziuns (apps) ed activitads astgan vegnir exequidas mo cun 
lubientscha e survigilonza dalla persuna d’instrucziun: 

• diever da chat(s) (plattafuormas sco ‘TEAMS’, ‘ZOOM’, ‘SKYPE’ eav.) 

• cargar cert material 
La PI ei responsabla ch’il material cunterfetschi buc al dretg d’autur. Plattas externas 

(USB, discs cumpacts ni discs cun videos digitals) astgan vegnir duvradas mo cun 
lubientscha dalla persuna d’instrucziun. 

Diever da cameras 
Il diever da cameras ei mo pusseivels mo cun lubientscha e survigilonza d’ina persuna 
carschida (persuna d’instrucziun ni geniturs). Igl ei scumandau strictamein da 
fotografar ni era da filmar conscolarAs, persunas d’instrucziun ni tiarzas persunas en 

zulers, sigl areal da scola, sin viadis da scola, sin viadi a casa/scola, a casa. 

5.4 Diever a casa 

Il diever dils apparats electronics a casa ei dependents da suandontas cundiziuns: 
• ils geniturs han priu enconuschientscha dil reglament 
• ils geniturs lubeschan a lur affon(s) dad era far diever a casa digl apparat 

• la scolara ni il scolar ha la lubientscha dil CSST da prender a casa igl apparat 

5.5 Donns ed enguladetsch 

Cass da garanzia vid ils apparats vegnan surpri dil CSST ni dalla firma externa. 

Tuts donns caschunai vid ils apparats vegnan surpri dils geniturs, dalla scolara ni dil 
scolar. 

La summa dil donn vegn mintgamai fixada dalla firma externa. 

Sch’in apparat «svanescha» ei quei d’annunziar immediatamein alla persuna 
d’instrucziun da classa. lezza interpren ils pass necessaris. Il cass vegn intercuretgs 
individualmein. 

Sch’igl apparat ei vegnius engulaus ni ei «svanius», stattan ils geniturs, la scolara ni il 
scolar botta pil donn. 

5.6 Consequenzas disciplinaras 

Surpassaments dils artechels numnai sura vegnan castigiai. 

Las consequenzas san includer ils suandonts pass: 
• scamond da duvrar ils apparats electronics ordeifer la scola 
• restricziuns da duvrar ils apparats electronics en scola 
• scamond total da duvrar apparats electronics 

• negin access agl internet 
• annunzia als geniturs 

• grevs surpassaments san vegnir annunziai alla polizia 

6 Vigur 

Quei reglament entra en vigur igl 1. d’uost 2024. 

El ei vegnius approbaus dil Cussegl da scola sil Consorzi da scola Sumvitg-Trun ella 
sesida dils 18 da zercladur 2024. 

 

 

Per il Consorzi da scola Sumvitg-Trun 

 

la presidenta il vicepresident 

 

Erica Cavegn Baseli Tomaschett 

